
Доллар — 89,65

Евро — 97,48
Валютёйы аргъБоныхъёд Хурыскаст — 07,23

Хурныгуылд — 17,04Боны дёргъ — 09,41
Республикёйы гидрометцентр куыд хъусын кёны, афтёмёй абон, 27 январы, нё

уардзён. Уёлдёфы температурё республикёйы — 2-6 градусы хъарм, Дзёуджыхъё-
уы — 2-6 градусы хъарм. 12 +

Цёйут, ёфсымёртау, радтём нё къухтё
Абон кёрёдзимё, Иры лёппутё!..

“Мё рухс бёллиц — Ирыстонимё баст...”

ККёёдд нныыммёёццёёйй ббииррёё ннее ссттыы иирроонн ааддёёмм,,
ууёёддддёёрр ссааррёёззттоойй,, ёённууссттыы ддёёррггъъыы

ддззыыххёёйй-ддззыыххммёё ккёёйй ииссттоойй,, ааххёёмм ссттыырр
ёёммёё ххъъёёззддыыгг ллииттееррааттууррёё .. 

Царды ахсджиагдёр фарстатё

2024 азы 27 январ — тъёнджы мёйы 27 бон, сабат Аргъ 10 сомы

Уый фёкъаддёр, фё-
лё иуцасдёр фёзы-
наргъдёр сты халсартё
ёмё ёхсыры хойрёгтё.
Афтё тагъд нал рёзы

моторты артаджы аргъ
дёр, Уёрёсейы Хицауад
ахадгё мадзёлттё кёй
сарёзта ёмё уынаффё-
тё рахаста, уый фёрцы.
Асламдёр фесты гёрз-
тёхсён фёрёзтё, ив-
гъуыд декабры хосты, ме-
дицинон дзаумётты аргъ
уыдис къаддёр ноябрёй.
Цёрёнуатон-коммуна-

лон лёггёдты ёргъты
рёзт дёр фёсабырдёр,
2022 азы уыдон индекса-
цигонд ёрцыдысты ёмё
сё 2023 азы дёргъы нал
баивтой. Автомобилты
ивён хёйтты ёргътё
дёр ивгъуыд аз афтё-
мёй баззадысты.
Халсартё та фёзы-

наргъдёр сты, кём сё
садзынц, уыцы хъёрм-
уётты (теплицёты) хъа-
цёнтё, электроэнерги
ёмё зайёгойты низты
ныхмё хосты ёргътё
кёй сырёзыдысты, уый
аххосёй. Ёхсыры хой-
рёгты куыстады дёр хо-
маг ёмё кусёнгёрзтём
зилын зынаргъдёр код-
той, уыимё та фёбёр-
зонддёр продукцийы
аргъ.
Уёрёсейы Банк куыд

нымайы, афтёмёй 2024
азы инфляци уыдзён,
рёстёмбис нымадёй,
4 процентмё 'ввахс.

ХЁМЫЦАТЫ Морис

Ёхсёнад

Кём —
асламдёр,
кём —

зынаргъдёр
Цёгат Ирыстоны на-

цион банчы пресс-службё
куыд фехъусын кодта, аф-
тёмёй ивгъуыд аз нё рес-
публикёйы инфляци (ёх-
цайы уёзы бёрц) уыдис
7,1 проценты. 

Ивгъуыд азы куысты бё-
рёггёнёнтё бахынцгёйё,
Валерий Устов ёрдзырдта,
ёхсёнадон ёдасдзинады,
терроризм ёмё экстре-
мизмы фёзындтытё, рес-
публикёйы фёзуаты эко-
номикон фыдракёндты
ныхмё ведомствё цы ма-
дзёлттё арёзта  Уёрё-
сейы ныхмё санкциты уа-
вёрты, уый тыххёй. Слест-
гёнджыты хёс ма, уымёй
рахизгёйё, у фыдракёнд-
ты ныхмё профилактикон
ёмё граждёнты куыр-
диёттимё куыст, закъона-
ды бындурёвёрд бёстон-
дёр кёнын.
Сергей Меняйло комите-

ты  слестгёнёг управле-
нийы Цёгат Ирыстоны
дёлхайады кусджытён
зёрдиаг арфё ракодта сё
профессионалон бёрёгбо-
ны фёдыл — уый бёрёг-
гонд цёуы ёрвылаз 15 ян-
вары 2011 азёй нырмё.
Республикёйы разамонёг
бахахх кодта, алы райхёлд
хъуыддаджы дёр адёйма-
джы хъысмёт кёй ис, уы-
мё гёсгё  йём профес-
сионалон ёгъдауёй хъуа-
мё лёмбынёг каст цёуа.

— Фёнды мё уё куысты
тыххёй уын арфё ракёнын

— хъусёггагёй йё нё зо-
нын. Махёй алчи йё бына-
ты, йё бартё куыд амо-
нынц, афтё, дзуапп дёт-
тём республикёйы сабыр-
дзинад ёмё барадон фётк
хъахъхъёныныл, Цёгат
Ирыстоны цёрджыты бар-
тё нё фехалгёйё. Нёхи
'рдыгёй мах дарддёр дёр
ёххуыс кёндзыстём, цы
фарстатё ёвзёра, уыдон
лыг кёнынён, уымён ёмё
регионы цёрджыты ёдас-
дзинад ёмё дзёбёхдзи-
надыл кусын нё иумёйаг
хёс у, — загъта Сергей
Меняйло.
РЦИ-Аланийы Сёргъ-

лёууёджы Указмё гёсгё
республикёйы фёзуаты
Уёрёсейы Федерацийы
закъонад фидардёр ёмё
ёххёст кёныны тыххёй
майдан "Ирыстоны намы-
сён"-ёй хорзёхгонд ёр-
цыд Дзёуджыхъёуы  Ирыс-
тойнаг районты ёхсён
слестгёнёг хайады раза-
монёг Дзарасуты Олег.
Кадджын ном "РЦИ-Ала-

нийы сгуыхт юрист" лё-
вёрд ёрцыд слестгёнёг
управленийы разамонёджы
хёдивёг Василий Сирот-
кин ёмё Дзёуджыхъёуы
Цёгат-Ныгуылёйнаг ра-

йонты ёхсён хайады раза-
монёг Мёргъиты Сосла-
нён.
Республикё Цёгат Ирыс-

тон-Аланийы Кады гёххёт-
тытё радтой  дыккаг ха-
йады уёлдай вазыгджын-
дёр хъуыддёгтё бёрёг-
гёнёг слестгёнёг Багаты
Аланён, 

— Дзёуджыхъёуы  Цё-
гат-Ныгуылёйнаг районты
ёхсён хайады слестгёнёг
Багаты Георгийён,

— Дзёуджыхъёуы Ирыс-
тойнаг районты ёхсён
слестгёнёг хайады слест-
гёнёг Гуырцъыты Ала-
нён, 

— контролон-слестгё-
нёг хайы фыццаг хайады
разамонёг Денис Юди-
нён. 

РЦИ-Аланийы Сёргъ-
лёууёджы номёй сахёттё
лёвёрд ёрцыд:

— слестгёнёг управле-
нийы разамонёг Валерий
Устовён,

— контролон-слестгё-
нёг хайы фыццаг хайады
уёлдай вазыгджындёр
хъуыддёгтё бёрёггёнёг
слестгёнёг Гогаты Тотра-
дзён,

— контролон-слестгё-
нёг хайы дыккаг хайады
хистёр инспектор Ханай-
ты Еленёйён,

— уёлдай вазыгджын-
дёр хъуыддёгтё бёрёг-
гёнёг фыццаг хайады ра-
замонёг Ахмед Хандохо-
вён.

ГАПБАТЫ Алетё

Хёрзиуджытё 

Фёзминаг бёрёггёнёнтё
РЦИ-Аланийы Сёргълёууёг Сергей МЕНЯЙЛО

архайдта Уёрёсейы Федерацийы Слестгёнёг комите-
ты  слестгёнёг управленийы Цёгат Ирыстоны дёл-
хайады уёрёхгонд коллегийы. Амыдта йё фёзуатон
уагдоны разамонёг Валерий УСТОВ. Коллегийы
куысты ма архайдтой РЦИ-Аланийы Парламенты
Сёрдар ТУСКЪАТЫ Таймураз, республикёйы про-
курор Александр МОРОЗОВ ёмё Цёгат Ирыстоны
мидхъуыддёгты министр  Демьян ЛАПТЕВ.

Фыццагдёр федта,
тагъд ёххуысы дёлстан-
цёйы куыстытё куыд цё-
уынц, уый. Раздёры ахём
куыстуаты бёстыхай тынг
базёронд, сфёнд ёй код-
той фехалын ёмё бав-
нёлдтой ног дёлстанцё
аразынмё. Ёппёт арёз-
тадон куыстытё кёронмё
ёрхёццё сты, Хицауады
Сёрдары хёдивёг куыд
радзырдта, афтёмёй хъуа-
мё дёлстанцё байгом
кёной мартъийы.

"Бёстыхай дзуапп дёт-

ты ёппёт нырыккон до-
мёнтён, у парахат, ис

хъёугё уёттё, ком-
муникацитёй дёр у ёх-
хёст. Йё кусджытён дзы

алы фадёттё дёр ис. Ра-
хизфарсы районы цёр-
джытён  сё медицинон
лёггёдтё зынгё фёхуыз-
дёр уыдзысты", — фё-
бёрёг кодта Александр
Реутов.
Уымёй уёлдай ма чи-

новник бацыд Рахизфарсы
районы центрон поликли-
никёмё дёр, уым раца-
рёзты куыстытё цёуынц.
Фарон ём, уалдзёджы,
программё "Ёнёниз-
дзинад хъахъхъёнынады
рёзт"-мё гёсгё бав-
нёлдтой. Сцёттё уыдзён
ацы азы кёронмё. Ног-
гонд бёстыхайы фёзын-
дзысты дёндёгтё дзё-
бёх кёнён поликлиникё,
сывёллётты ёмё сыл-
гоймёгты консультацитё,
терапевтон,  амбулаторон
хирургийы, низ хатыны ты-
нон хайёдтё.
Ифтонггонд уыдзён ны-

рыккон аппараттёй, иф-
тонггёрзтёй, балхёдтой
уал компьютерон томог-
раф, флюроограф, мам-
мограф, ёндёр аппараттё.
Александр Реутов аразджы-
ты ёргом аздёхта, ёппёт
куыстытё афойнадыл ёмё
хёрзхъёдёй скёныны
хъуыддёгтём.

БУТАТЫ Эльзё

Архайд

ММееддиицциинноонн 
ккууссёённддёёттттыы ааррёёззттаадд

РЦИ-Аланийы Хицауады Сёрдар Александр
РЕУТОВ сбёрёг кодта, Рахизфарсы районы медици-
нон кусёндётты арёзтад, рацарёзт ёмё бындурон
цалцёг куыд цёуынц, уыдёттё.

Дзанайы-фырт фембёлд
Уёрёсейы культурёйы
министры фыццаг хёдивёг
Сергей Обрывалинимё,
ёмбырды рёгъмё рахас-
тёуыд  культурёйы къаба-
зы рёзты, егъау культурон
нысантё скёныны фарста-
тё. Цёгат Ирыстонёй ны-
хасы архайдтой Хицауады
Сёрдары хёдивёг Платы
Альбинё, культурёйы ми-
нистр Фидараты Сослан.
Федералон ёххёстгёнёг
хицауадёй: культурёйы
министры уынаффёгёнёг
Максим Кононов, ми-
нистрады дёлхайёдты ра-
замонджытё, Уёлахизы
музейы сёргълёууёг
Александр Школьник,
паддзахадон бюджетон ку-
сёндон "Росконцерт"-ы,
компани "Гранта про-
дакшн"-ы минёвёрттё .
Боны фёткмё рахастой

"Беслён. 1-ём скъола"-йы
культурон-патриотон цент-
ры экспозицитыл бакусыны
фарста. Нырмё уал бёс-
тыхай рацарёзтой, дард-
дёр бавналдзысты концеп-
цимё, фёстёдёр — кон-
цептуалон проект царды
уадзынмё, дизайн-проект
ёмё экспозици аразын-
мё. Центры аивадон-архи-
тектурон концепцийыл кусы
"Гранта продакшн", сё

фарсмё сты Уёлахизы му-
зейы специалисттё дёр.
Уёрёсейы Культурёйы

министрады ёрныхас код-
той, республикёмё цы
цалдёр юбилейы ёнхъёл-
мё кёсы, уыдоныл дёр:
Ирыстон Уёрёсеимё ёр-
баиуы 250 азы, Дзёуджы-
хъёуы 240 азы, республи-
кёйы автономийы 100 азы.
Мёскуыйы скёндзысты
Цёгат Ирыстоны культу-
рёйы бонтё.
Цёмёй нысантё ахадгё

хуызы скёной, уый тыххёй
спайда кёнын хъёудзён
егъаудёр фёзтёй — Евге-
ний Вахтанговы номыл пад-
дзахадон академион мёс-
куыйаг театр, Стыр театр,
Фёсивёдон паддзахадон
академион театр, Мёскуы-

йаг паддзахадон академи-
он филармони, Фыдыбёс-
тёйы Стыр хёсты центрон
музей, зал "Зарядье",
Уёрёсейаг аивёдты ака-
деми. Тематикон хъуыд-
дёгтё конд ёрцёудзысты

Федерацийы Советы ёмё
Паддзахадон Думёйы дёр.
Ацы аз, сентябры, Дзёу-

джыхъёуы уыдзён нё
сёйраг горётён бындур
сёвёрыны 240 азы бё-
рёгбон. Дзанайты Барис
куыд фёбёрёг кодта, аф-
тёмёй культурон бынтё
бахъахъхъёнын ёмё куль-
турёйы къабазы рёзтмё
республикёйы разамынд
стыр ёргом здахынц. 

"Нырмё дёр Аланийыл
саргъуыды 1100 азы фёл-
гёты бирё цыртдзёвён-
тё сцалцёг кодтам. Цёгат
Ирыстоны автономийы 100
азмё дёр бавнёлдтам би-
рё хъуыддёгтё аразын-
мё, ацы аз ёй сбёрёг
кёндзыстём федералон

ёмвёзады. Уёдё Ирыстон
Уёрёсеимё ёрбаиуы
хъуыддёгтё дёр скён-
дзыстём республикёйы
ёмё Мёскуыйы. Алы цау
дёр нын тынг ахсджиаг у,
нё хёс у ёмбёлгё ём-
вёзадыл сыл сёмбёлын.
Уыцы ран нё цуры сты фе-
дералон разамынд", —
загъта РЦИ-Аланийы Хи-
цауады Сёрдар.
Кусёг фембёлды рауад

бёстон ныхас, алчидёр
радзырдта, йёхирдыгёй
цы хъуыддёгтё ёмё ны-
сантыл кусы, уыдётты тых-
хёй. Фёбёрёг кодтой
"Росконцерт" ёмё культу-
рёйы кусёндётты архайд
уыцы стыр нысанты. Дард-
дёр ёрныхас кодтой рес-
публикёйы культурёйы
рёзты фарстатыл. 
Ацы аз хъуамё Цёгат

Ирыстоны паддзахадон те-
атр, Национ музей, Театра-
лон аивады музей, аивёд-
ты ёмё музыкалон скъола-
тё  хъёугё ифтонггёрз-
тёй баххёст кёной. Уы-
мёй уёлдай, хъуамё рес-
публикёйы фёзына моде-
лон библиотекё, хъёууон
культурёйы хёдзёрттён
лёвёрд цёудзён пад-
дзахадон ёххуыс, иннё
культурон кусёндёттём
дёр паддзахадон ёххуыс
хёццё кёндзён. Уыдёт-
тён дихгонд ёрцёудзён
140 милуан сомы.

РЦИ-Аланийы 
Сёргълёууёджы
ёмё Хицауады 
пресс-службё

Культурёйы рёзт

Ахсджиаг фембёлд — Мёскуыйы
РЦИ-Аланийы Хицауады Сёрдар ДЗАНАЙТЫ

Барис Мёскуыйы  фембёлд федералон чиновникти-
мё. Уёрёсейы Президент Владимир ПУТИН ёмё
РЦИ-Аланийы Сёргълёууёг Сергей МЕНЯЙЛО сё
кусёг ёмбырдты иумё цы фарстатём ёркастысты,
уыдон царды рауадзыныл архайынц.

Ацы хъуыддаджы  Мёз-
дёджы район дёр фёсте
нё зайы. Федералон про-
екттё ёмё национ про-
граммёты архайынц, ёмё
уый адёмы цардыл дёр,
кёй зёгъын ёй хъёуы,
рёстмё зыны.
Афтё, Винограднёйы

хъёуы капиталон цалцё-

джы фёстё рёхджы бай-
гом уыдзён амбулатори —
уый тыххёй йё телеграм-
каналы фехъусын кодта
РЦИ-Аланийы Сёргълёу-
уёг Сергей Меняйло.
Медицинон уагдон сцал-
цёг кодтой, Цёгат Ирыс-
тон  федералон програм-
мё "Уёрёсейы Федера-
цийы ёнёниздзинад-

хъахъхъёнынады фыццаг
рады цёджы модерниза-
ци"-йы сёрёнёй кёй ар-
хайы, уый руаджы.
Амбулатори бон иу рады

исдзён 100 адёймаджы,
куыд ас адёмы, афтё сы-

вёллётты дёр. Ам ног-
тёй баивтой хёдзары
дзаума ёмё ифтонггёрз-
тё, аппаратурё — Ви-
нограднёйы цёрджытён
дзы сё бон райсын уыдзён
терапевтон, педиатрон
ёмё стоматологон ёххуыс.

БУТАТЫ Азёмёт 

Мёздёджы районёй

Капиталон 
цалцёджы фёстё

Нё республикёйы хорзёрдём бирё ивддзинёдтё
цёуы арёзтадон къабазы. Ног культурон артдзёс-
тытё, спортивон комплекстё, медицинон уагдёттё
гом кёнынц хъёутё ёмё горётты. Азтё кёуыл ра-
цыд ёмё уый аххосёй цалцёггёнинаг чи у, уыдон та
бындуронёй рацаразынц.

Республикё Цёгат
Ирыстон-Аланийы ёвдём
равзёрст Парламенты
дыууын фыццёгём ём-
бырд уыдзён 2024 азы 31
январы 10 сахатыл Хи-
цауады хёдзары ём-
бырдтёаразён залы (Сё-
рибары фёз, 1-ём хё-
дзар).

Депутаттё ёмё хуынд
адёмы регистраци кён-
дзысты 2024 азы 31 янва-
ры 9 сахатёй фёстёмё
Хицауады хёдзары ба-
цёуёны.
Телефонтё: 53-13-06;

53-33-16.

Хъусынгёнинаг

РЦИ-Аланийы
Парламенты 
ёмбырды 
тыххёй

Валентинё Матвиенко
йё раныхасы бёстон ёр-
лёууыд, закъонёвёрджы-
ты размё ног политикон
ёмгъуыды цы вазыгджын-
дёр хёстё лёууы, бёс-
тёйы цёрджытён тыхс-
тагдёр ёмё фыццаградон
ёгъдауёй лыггёнинаг
фарстатыл.
Федерацийы Советы

Сёрдары ныхасмё гёс-
гё, ацы азы сёйрагдёр
политикон цау суыдзён
Уёрёсейы Президенты
ёвзарён кампани. "Ахём
ёвзёрстыты рёстёг ал-
кёддёр ёргом ёмё
уёрёх ныхас рауайы
бёстёйы дарддёры рай-
рёзтыл, ёхсёнады цард
фёрныгдёр кёныны
хъёппёристыл. Уыцы
уавёрты уёлдай ахсджи-
агдёр у, цёмёй бёстёйы
цёрджытё равдисой сё
граждайнаг бёрнондзи-
над, ёрбацёуой ёвзарён
участоктём ёмё схъё-
лёс кёной ёппёты аккаг-
дёр кандидатыл", — ба-
фиппайдта Валентинё
Матвиенко.
Уёрёсейаг парламенты

уёллаг палатёйы разамо-
нёджы ныхасмё гёсгё,
ёппёт фадёттё дёр
арёзт ёрцёудзён, цё-
мёй фёсарёйнаг парла-
ментаритё ёмё эксперт-
тё мартъийы саккаг кё-
ной нё бёстёмё ёмё
сё цёст дарой президен-
тон ёвзёрстыты фёткмё.
Уыцы нысанимё Федера-
цийы Совет хуынды гёх-
хёттытё арвыста бирё
бёстётём.
Дарддёр Валентинё

Матвиенко йе 'ргом аз-
дёхта, Бинонты азы фёл-
гёты цы хёрзаудён ёмё
дзыллон мадзёлттё
арёзт цёудзён, уыдоны
пълантём, стёй сывёл-
лонджын бинонтён уё-
лёмхасён паддзахадон
ёххуысы мадзёлттём.
"Зындгонд куыд у, афтё-
мёй 2024 аз Президенты
Указёй нымад ёрцыд Би-
нонты азыл. Уыцы уынаф-
фёйы бындурыл федера-
лон Хицауад ныридёгён
сарёзта 2030 азы онг де-
мографион ёмё бинонты
политикёйы къабазы стра-
тегион уынаффётё хёс-
сыны сёрмагонд пълан.
Уыцы документы бынду-
рыл бирё ногдзинёдтё
фёзындзён, куыд закъон-
ёвёрынады, афтё сы-
вёллонджын бинонтён
паддзахадон ёххуыс кё-
ныны фёткы дёр. Уыцы

ногдзинёдты сёйрагдёр
нысан у, цёмёй бирёсы-
вёллонджын бинонтё сё-
хиуыл банкъарой паддза-
хады ёппётвёрсыг ауды-
над, цёмёй сё царды уа-
вёртё зёрдёзёгъгёдёр
фёуой", — фёнысан кодта

Федерацийы Советы Сёр-
дар.
Сенатортё ацы ёмё

иннё фарстатыл бёстон
ёрдзырдтой. Боны фёткы
уыдысты сёрмагонд ёф-
сёддон операцийы архай-
джытё ёмё сё бинонтён
уёлёмхасён паддзахадон
ёххуысы, ног уёрёсейаг
регионты социалон-эконо-

микон уавёры дарддёры
нывылады, бёстёйы за-
къонёвёрёг оргёнты
ёмархайды, фёсарёйнаг
бёстёты парламентари-
тимё ёмгуыстады, стёй
ёндёр ахём вазыгджын
фарстатё.

Ёмбырды фёстё Фе-
дерацийы Советы уёнг
Цёгат Ирыстонёй Вита-
лий Назаренко цыбыр хат-
дзёгтё скодта ивгъуыд
азы куыстён, стёй фё-
бёрёг кодта хёстёгдёр
фидёны архайды нысан-
тё. "Уёрёсейаг парла-
менты уёллаг палатёйы
уалдзыгон сессийы куысты
фёткы бёстон хыгъд ёр-
цыдысты паддзахады
дарддёры социалон-эко-
номикон райрёзты ёппёт
ахсджиагдёр фарстатё,
бёстёйы цёрджыты тыхс-
тагдёр хъуыддёгтё. Ныр
уыдоныл бёрнонёй куыст
цёуы, куыд федерацийы,
афтё регионты ёмвё-
зёдыл дёр", — загъта
Виталий Назаренко.

ЁЛБОРТЫ Зёлинё,
УФ-йы сенаторы 
ёххуысгёнёг

УФ-йы Федерацийы Советы

Сенатор Виталий НАЗАРЕНКО: 

"Боны фёткы — бёстёйы ёрвылбоны 
царды ахсджиагдёр фарстатё"

24 январы уыд Уёрёсейы Федералон Ёмбырды Фе-
дерацийы Советы 559-ём ёмбырд. Уымёй байгом 2024
азы уалдзыгон парламентон сесси. Федерацийы Советы
спикер Валентинё МАТВИЕНКОЙЫ разамындёй сена-
тортё ёрдзырдтой азы фыццаг ёмбисы архайды сёйраг-
дёр фёндёгтыл, паддзахадон закъонёвёрынадон бын-
дуртё хъомысджындёр кёныныл. 

Цёгатирыстойнаг Ёх-
сёнадон ёххуысы штаб
хёрзиуджытё кадджын
уагёй дёттыны хъуыдда-
гён фадёттё сарёзта.
"Иугонд Уёрёсе"-йы ре-
гионалон хайады нымёр-
дары фыццаг хёдивёг,
амынд штабы разамонёг
Едзойты Марат ёрыгон
активисттён хёрзиуджы-
тё радта.
Республикёйы уёлдёр

ёмё астёуккаг сёрма-
гонд скъолаты дёс ахуыр-
дзауёй фылдёрён ёхсё-
надон-политикон куысты
зёрдиагёй архайыны тых-
хёй, стёй Студентты боны
кадён хёрзиуджытё рад-
той.

— Цардархайды алыхуы-
зон къабёзты зёрдиагёй
кёй кусут, стёй райгуы-
рён регионы ёмё ёппёт
бёстёйы цардыл ёнувыд

кёй стут, уый тыххёй уын
— бузныг. Мё зёрдё уын
зёгъы ахуырады ёмё ёх-
сёнадон архайды дард-

дёры ёнтыстдзинёдтё.
Адёмон программё ёх-
хёст кёнгёйё, "Иугонд
Уёрёсе" рёзгё фёлтё-
ры патриотон хъомылад-
мё стыр ёргом здахы,
стёй райгуырён регионы
фёрныгадыл аудёг ёры-
гон адёймёгтён зёр-
дёлхёнёнтё скёныныл
архайы, — загъта Едзойы-
фырт.

РУБАЙТЫ Нелли

Партион архайд

Студенттён - хёрзиуджытё
Уёрёсейаг студентты боны агъоммё политикон

парти "Иугонд Уёрёсе"-йы цёгатирыстойнаг
регионалон хайад республикёйы фесгуыхёг сту-
денттён Арфёйы фыстёджытё радта.

Дёсгай азтё рацыд,
фёлё, карз тохтё кём
цыдысты гитлеронтимё,
уым баззадысты мингай
ёрыгон советон салдёттё
ёмё афицертё. Хёстон-
ты цыртдзёвёнтё ёмё
ёфсымёрон ингёнтё
фенгёйё, уыдон нё зёр-
дыл ёрлёууынц. Сё иуы,
Краснодары крайы ныгёд
ёрцыд сырхёфсёддон
Дзарасаты Ибрагимы
фырт Сослёнбег.
Ёртё азы размё хъё-

батыр хёстон Сослёнбе-
джы хёстёджытё ёнён-
хъёлёджы базыдтой, кём
фёмард, уый. Рагёй йё
агуырдтой. Хиуёттё сё
зёрдё дардтой, тагъд йё
фёдыл кёй сёмбёл-
дзысты, ууыл. Уёрёсейы
Хъахъхъёнынады ми-
нистрады центрон архивы
фыстёджытё ёмё ён-
дёр структурёты йё не
ссардтой. Дзуапп-иу сын
радтой, Фыдыбёстёйы
хъахъхъёнынады архивтё
ёххёст нёма сты, куыст
ма сыл цёуы, зёгъгё. 

"Не 'фсымёр хёрз-
ёрыгонёй ёфсадмё
ацыд. Нё ныййарджытём
фыста хъарм фыстёджы-
тё. Хъусын сын кодта, йе
'мбёлттимё нё зёхх зна-
гёй куыд уёгъд кёны,
уый. Фёстаг фыстёг ма
дзы райстой Симферопо-
лёй 1943 азы. Стёй дзы
ницыуал хабар хъуысыд.
Ныййарджытё мёт код-

той, фёлё сё нё уыр-
ныдта, фыдбылыз ёрцыд,
уый. Нё фыды зёрдё нё
бафёрёзта ёмё амард.
Нё мад йё царды фёстаг
бонтём Сослёнбегыл йё-
хи кёуынёй мардта",
— дзуры Беслёны цёрёг
Дзарасаты Эльбрус,
ёдзард хёстоны кёстёр
ёфсымёр.
Апрелы бонтёй иуы,

Уёлахизы боны агъоммё,
Новороссийскёй рай-
хъуыст телефоны дзёнгё-
рёг ахём фарстимё:
"Дзарасаты Сослёнбеджы
нё зонут?" Рагёй дзы чи
цёры, ахём хион сём
дзырдта.

"Йё ныхёстём мё бон
сдзурын дёр нал уыд.
Тыххёйты ма загътон, мё
хистёр ёфсымёр кёй
уыд, уый. Хабаргёнёг фе-
хъусын кодта, Новорос-

сийскы районтёй иуы,
Мысхакойы, ныгёд кёй
‘рцыд, уый. Зёрдё нын
бавёрдта, йё ингёнмё
йын куы 'рцёуём, уёд
нын кёй феххуыс  кён-
дзысты, уымёй. Зёгъын
хъёуы, йё ныхёстё нын
тынг ёхсызгон уыдысты,
ёмё рёхджы мё фырти-
мё араст стём Краснода-
ры краймё. Ардыгёй
аластам зёхх, чъиритё,
бёгёны, дзидза — иу
дзырдёй, ирон фынг цы
домы, уыдёттё. Ёфсы-
мёрон-хъёбатырты ингён
бабёрёг кодтам. Нё раз-
мё рацыдысты ирон ди-
аспорё ёмё ёхсёнады
минёвёрттё, стёй хи-
уёттё дёр. Районы хи-
цауад нё ахуыдтой парад-
мё, фенын нын кодтой
зёрдылдарён бынёттё.
Цёмёй баззайём вете-
рантён кадгёнёг мадза-
лы, уый сё фёндыд.
Арфё ракодтон хъёу,

район ёмё крайы хицауа-
дён, фёмардуёвёг хёс-
тонты рох кёй нё кёнынц,
ме 'фсымёр  ёмё ёндёр
Фыдыбёстё хъахъхъён-
джыты ингён ёмбёлгё
хуызы кёй дарынц, уый
тыххёй", — кёронмё
ахёццё кодта йё ныхас
Сослёнбеджы кёстёр
ёфсымёр Эльбрус.
Уёлахизы бонёй 74 азы

фёстё ма ёбёрёгёй
сёфт ёфсёддонтёй иуы
ном сбёлвырд. Дзарасаты
Сослёнбег фёмард фа-
шисттимё тохы 1943 азы 1
июлы. Советон ёфсёдтё
уёгъд кодтой Краснодары
край. 

ГЁБЁРАТЫ Мурат,
журналист

Ничи ферох, ницы ферох

Ёдзард хёстоны
ном сбёрёг

Киноныв  "Адъютант
его превосходи-
тельства"-йы ис

цымыдисаг цау. Урс-
гвардионты контрразвед-
кё бёрёг кодта цыдёр
вазыгджын хъуыддаг ёмё
ёрфарстмё иугай-дыгай
хуыдтой, хъёугё инфор-
маци райсынмё кёмёй
хъавыдысты, уыдоны. Се
'хсён разынд ёфсёнвён-
даджы  ёфтауцы ёхсёв-
гёс дёр. Рагёй кусыс
ёфтауцы, зёгъгё, йё куы
бафарстой, уёд дзуапп
радта: "Рагёй. Ам мё,
ёфтауцы, дё бёрзонд-
дзинад, ёхсёвгёсёй сё-
вёрдтой авд азы размё.
Куыстон паддзахы рёстё-
джы, сырхыты рёстёджы
дёр, сымах заманы дёр.
Хицёуттё ивынц, фёлё
ёнё мах, хъалагъуртёй,
иу хицауадён дёр цёрён
нёй. Адём давджытё
сты, уый алчидёр зоны". 
Чи зоны, искёмё хъыг

фёкёса уыцы загъд,
фёлё, мёнмё гёсгё, ки-
нонывы хъайтар раст у. Чи
цыфёнды дзурёд, фёлё
ахастдзинёдтё ёууёнчы
бындурыл аразын тынг
рёучи хъуыддаг у. Раджы
заман дёр-иу, куыд зо-
нём, афтёмёй гарем ев-
нухы бар йе стыр ёууёнк
ёмё хёрзёгъдаудзинады
тыххёй нё бакодтой,
фёлё, куыд нёлгоймаг,
афтё йё ёдыхдзинады
фёстиуёгён.
Ёфсады службё кён-

гёйё, нё гарнизоны уы-
дис ахём фёткёвёрд:
дзул лыггёнёгёй-иу сё-
вёрдтой узбекаджы. Фыц-
цаг-иу нёма зыдта гёды
митё кёнын, фёлё-иу
сындёггай сахуыр, цы ран
ёй сёвёрдтой, уымёй
пайда кёнын. Мёй-иу куы
рацыд, уёд-иу йё бынат
бацахста иннё узбекаг.
Уыцы карз ротацийы руа-
джы дзы   хёрам митён
бынат нё уыд. Ёмё, уёхи
зёрдё — уе 'вдисён,
фётк ёмё цёстдард кём
ис, ёгъдау ёмё сёрфат
дёр уым ис. 
Мё ныхёсты рёстдзи-

нады тыххёй ёрхёсдзы-
нён иу дёнцёг — Беслё-
ны "Сбер"-ы, ёфснайён
банчы хайады куыст. Раз-

дёр-иу ацы хайадмё балц
фидар психикёйы хицау
адёймагён дёр уыдис
уёззау фёлварёны хуы-
зён.  Дёргъёй-дёргъмё
рад-иу гыццылдёр нё
кодта, адём-иу лёууынёй
бафёлладысты.  Чи нал-иу
быхсыд, уыдон-иу ёлгъи-
тыныл дёр нё ауёрстой,
ёнёфсарм ныхёстёй
пайдагёнгёйё. Сихормё
дём рад не 'рхауд, уёд-иу
дё рад фесёфт, уымён
ёмё-иу фёссихор ён-
дёр адём ёрбацыдсты
ёмё-иу ног рад сарёз-
той: "Мах дё нё федтам,
уымё гёсгё фыццёгтё
мах стём". Дё рёстдзи-

над равдисынён ницы
фёрёз уыдис, ног ёрба-
цёуджытё-иу дыл сфарс
сты, хъёддых-иу фёлёу-
уыдысты, туркаг янычартё
дёр-иу сё сё бынатёй
нё фенкъуысын кодтаик-
кой.
Нё амондён, уыцы

рёстёджытё фёсте аз-
задысты. Ныртёккё Бес-
лёны "Сбер"-ы хайад
дзёнётон бынат у. Стыр
рад дзы нал фендзынё.
Нёдёр дзы хъаугъатё
цёуы рады лёууыны тых-
хёй, уымён ёмё дын
терминал номыр  рат-
дзён, ёмё ёнцад-ён-
цойё хёрзвадат раны ба-
дыс, цалынмё дём дё
чысыл рудзынгмё фёси-
дой, уёдмё. Алы хатт
дёр, ардём ёрбацёу-
гёйё, дисы бацёуын уы-

цы хорзырдём ивддзи-
нёдтыл. Дзёуджыхъёуы
ацы банчы хайёдты дёр
ахём фёткёвёрд ис.
Уёлдай хуыздёр хъуыддаг
ёвёрд у Кировы уынджы
хайады, уёвгё, иннё
рётты дёр куыст  бёр-
зонд ёмвёзад ёмё куль-
турон уагыл аразынц.
Гермён Оскары фырт

Грефы "гаремы" хорз
уагёвёрд ныффидар. Ра-
ды зындзинёдтё клиенты
хиёмбарынад ёмё куль-
турё фёбёрзонддёры
фёстиуёгён иуварсгонд
не 'рцыдысты, фёлё,
уагёвёрдыл куыст кёй
ёрцыд, ёмё рады, цёс-

гомы руаджы балёсён
кёй нал ис, уый тыххёй.
Кёд "ёфсымёрёрвадхи-
онсыхаг — Цезёры ём-
бал" дё, уёддёр, иннёты
хуызён, хъуамё райсай
талон, ёмё тагъд рёстё-
джы дё хъуыддаг ёнё-
къуылымпыйё сараздзы-
нё. Ома, йё рёстёджы
Дмитрий Медведев Са-
акашвилийы ёфсёддён
цы куыст бакодта, Гермён
Греф дёр уыцы фёндагыл
ацыд. Дмитрий Анатолийы
фырт сабырдзинадмё
тыхбахаст (принуждение к
миру) сарёзта, Гермён
Греф та — цёсгоммё тых-
бахаст (принуждение к со-
вести).
Ацы рёстмё архайды

ахадындзинадён ёвди-
сён сты куысты бёрёг-
гёнёнтё. Адём хуымё-

тёджы нё фёзёгъынц:
"Ёнёфёндагёй къуыппы-
тё 'мё дзыхъхъытимё
фёндаг — хуыздёр". Хи-
цауы 'рдыгёй уавёрмё
карз цёстдард хуыздёр у,
хъуыддаг хёддзуйё ауа-
дзынёй. Ёхсёнады бирё
цёлхдуртё ёвзёры, иу-
ёй-иу разамонджытё "урс
ёрмкъухты" кёй арха-
йынц, уый аххосёй.
Советон Цёдисы дёр

уыдис ахём къуылымпы-
дзинёдтё. Зёгъём, ки-
нотеатр "Фёскомцёди-
сон"-ы, стёй-иу иннёты
дёр билеттё уёйгёнён
кассёйы раз згъёрхыз
сёвёрдтой, ёмё-иу бар-

ёнёбары цёуын бахъуыд
згъёрхыз ёмё къулы
'хсён  "къёлидорыл". Уый
дёр уыд "рады лёууынмё
тыхбахаст".
Уёлдёр цы ёхсёвгё-

сы — кинонывы хъайтары
кой скодтон, уый ныхёстё
кёд уёззау сты, уёддёр
цард сё рёстдзинад ёв-
дисёг у: "Адём давджытё
сты, уый алчидёр зоны".
Уый ёхсёнадён стыр уай-
дзёф у. Никколо Макиа-
велли та афтё загъта:
"Цалынмё сё хорздзи-
надмё тыхбахасты сёр
нё бахъёуа, уёдмё
адём ёвзёр сты".   Ёнё
згъёрхызёй хъуыддаг
размё нё цёуы…

Юрий ПЕТРОСОВ, 
ёхсёнадон 
уацхёссёг

Фыссынц “Рёстдзинад”-мё

Ёнё згъёрхызёй хъуыддаг 
размё нё цёуы…

Рахизфарсы районы сёдёгай цёрджытё хъёбаты-
рёй хёцыдысты Фыдыбёстёйы Стыр хёсты немыцаг
фашистон тыхгёнджытимё. Хъыгагён, уыдонёй бирё-
тё нал сёмбёлдысты сё хёдзёрттыл 1945 азы Уёла-
хизы майы мёйы. Сё удтё нывондён ёрхастой тохы
быдыры, нё бёстёйы кад, сёрибардзинад ёмё хёд-
барад хъахъхъёнгёйё. 

Ахуыр дзы кёндзысты
фёндзай лёппу ёмё чыз-

гёй фылдёр. Космонавти-
кёйы скъолайы ахуыргён-

джытё фыццаг урочы фё-
сивёдён бёлвырд ра-
дзырдтой цымыдисаг ха-
бёрттё,  космосмё  фён-
дёгтё айгёрдёг космо-
навтты  ёмё алы рёстё-
джыты ёмё арвы тыгъдад
зонадон ёгъдауёй  ирта-
сыны  рёзтмё зынгё
ёвёрён чи бахаста, уыцы
зындгонд ахуыргёндты
тыххёй. 
Космонавтикёйы скъо-

лайён Алагиры скъола-ин-
тернаты цы хайад ис, уым
фёсивёдён ахуыртё
араздзысты дыууё къор-
дёй. Сё иумёйаг бёрц
— аст сахаты. 

Нё уацхёссёг

Ахуырад

Алагиры скъола-интернаты байгом зындгонд
конструктор КЪОМАЙТЫ Русланы номыл Космонав-
тикёйы скъолайы хайад.

Космонавтикёйы скъолайы
хайад  — Алагиры 

Куыд рабёрёг, афтё-
мёй Уёллаг Санибайы
администраци нёбёзгё
джынасуджын цырёгътё
(тёссагдзинады 1-аг
ёмё 2-аг къордты ёп-

парёццёгтё) ёмбырд
кёнынён бынат нё са-
рёзта ёмё ацы бынётты
тыххёй хабар адёмён
нё фехъусын кодта.
Амынд хъёуы адми-

нистрацийы хицауён ба-
фёдзёхстой аиппытё
аиуварс кёнын, фёлё
аиппытё аиуварс кёны-
нён мадзёлттё арёзт
кёй не 'рцыдысты, цёст-
дарён архайды рёстёг
уый кёй раргом, уый ны-
майгёйё, районы проку-
ратурё тёрхондонмё
кёй барвыста, уыцы хъас-
ты куырдиаты фыст уыд
мёнё афтё: "Хъёуы ад-
министраци кёй ницы ар-
хайы, уый нымад ёрцё-
уёд ёнёзакъон ёууё-
лыл. Администрацийён
бахёс кёнын ёмбёлы
нёбёзгё джынасуджын
цырёгътё ёмбырд кё-
нынён бынёттё саразын,
ацы бынёттё кёцы ран
сты, уый тыххёй хабёрт-
тё адёмён хъусын кё-
нын, стёй тёссагдзинады
1-аг ёмё 2-аг къордты
ёппарёццёгтё ёфсна-
йыны фёдыл лёггёдтё
ёххёст кёнынён ба-
дзырд сфидар кёнын".
Прокуроры хъасты до-

мёнтё нымад ёрцы-
дысты растыл.
Тёрхондоны уынаф-

фётё куыд ёххёст кё-
нынц, районы прокурату-
рё уымё цёст дары.

ХЪАРАТЫ Каринё

Цёстдард

Тёссаг 
ёппарёццёгтё
бафснайынён
Алфамбылай ёрдз

хъахъхъёнынады къаба-
зы закъонёвёрынады до-
мёнтё куыд ёххёст
кёнынц, Горётгёрон ра-
йоны прокуратурё уый
сбёлвырд кодта.

Виталий НАЗАРЕНКО

Акци райдайдзён Са-
бырдзинады проспекты
Хетёгкаты Къостайы но-
мыл культурё ёмё фёл-
ладуадзён паркмё бацё-
уёны ёрлёууён бынаты.
Архайдзысты дзы скъо-
ладзаутё. Ленинграды
ёрхъулайы рёстёг горё-
ты чи цард, уыдоны, стёй
сын ветеранты ёмё го-
рёты символты тыххёй
радзурдзён  ЦИПУ-йы ис-
торион факультеты декан
Плиты Зёлинё. Акцийы
ма архайдзысты Бетъыр-
бух, Краснодары край,
Омск, Ульяновск ёмё
Свердловскы облёсттё.
Фыдыбёстёйы Стыр

хёсты рёстёг трамвай
сси Ленинграды символ,
2,5 милуан адёймагён та
— транспорты иунёг
хуыз. Трамвайты ластой
ёфсёддон дёлхайёдтё,
техникё, кусёнгёрзтё,
чи фёцёф, уыдоны.

“15-ём РЕГИОН”

Акци 

"Зёрдылдарыны
трамвай"

Дзёуджыхъёуы сараз-
дзысты ёппётуёрёсеон
акци "Зёрдылдарыны
трамвай".   Ленинграды ёр-
хъула куы батыдтой, уё-
дёй абонмё рацыд 80 азы.
Уый кадён Дзёуджыхъё-
уы трамвайы сараздзысты
ёппётуёрёсеон патрио-
тон-рухстауён акци "Зёр-
дылдарыны трамвай". 

Абоны фёзминаг бинойнаг, цыппар
сывёллоны мад, бёркадкъух ёфсин йё
сисфёлварён скъоладзауёй райдыдта,
студентёй та йё фёлтёрёнтё сёхимё
йё ахуыргёнджыты ёмё фысджыты ёр-
гом аздёхтой. Уёд фёзындысты йе
'нкъарёнджын рёнхъытё фыццаг хатт
литературон-аивадон журнал "Дарьял"-ы
сёрмагонд фёсивёдон рауагъды. Ёмё
рабёрёг, йёхи цёстёнгас ём кёй ис
дунемё, йёхирдыгонау кёй ёмбары,
адёймаг адёймаг цёмёй у ёмё нёу,
ёппёт уыцы миниуджытё. Гёбуонмё
нёй зынёмбарён фёлгонцтё ёмё
здыхст хъуыдытё, йёхёдёг куыд хуы-
мётёг, цёстуарзон у, ахёмтё сты йё
рёнхъытё ёмё хъайтартё дёр. Уымён
цёуынц адёмы зёрдёмё, уымён сыл
аразынц, радиойё, телеуынынадёй,
арёх чи хъуысы, ахём зарджытё.
Поэтессёйы тырнёнтё ёмё бёллиц-

тё ёххёстёй дёр баст сты йё Ирысто-
нимё. Ёрмёст уыимё бётты йё фи-
дён, ёмё йын не 'вгъау кёны йё фён-
диёгтё:

Уадз, азёла Ирыстоныл мё зарёг,
Уадз, зёрдётём уый циндзинад 

хёсса.
Мё зарёг фестёд дидинёгджын 

уалдзёг,
Уадз, Иры зёххыл фарнимё цёуа!

"Азёлёд Ирыстоныл мё зарёг"

Ома, йё бон куыд ёмё цёмёй у, уы-
мёй йё фёнды йё чысыл райгуырён
бёстёйён хорздзинёдты бацёуын, ци-
ны ёнкъарёнтё дзы байтауын. "Диди-
нёгджын уалдзёг" ын у цардён фёрё-
зы, иудзинады, ирон лёджы ном ёмё
сылгоймаджы фарн кад ёмё радимё
хёссыны, цъёх-цъёхид арвы бын сы-
вёллётты хъёлдзёг худт хъусыны
нысан. Уый у бирёвёрсыг ёмбарынад,
фёлё йыл авторы "ёфтыд" фёлгонцтё
фидауынц.
Уыимё, Ирыстон, зёгъгё, зёгъ, уёд

та йё цёстытыл уайтагъд ауайынц йё
адёмы удварны хёзнатё — Нарты кад-
джытё ёмё Симд. Уыйадыл ёхсызго-
нёй, ёмё уыцы-иу рёстёг цавёрдёр
сагъёссаг хъуыдыты ахёсты уёвгёйё,
зёгъы:

Нёртон фёндыр, зёрдёйы 
тёгтёй

Дёу сарёзта Сырдон кёддёр.
Гъе, уымён агайыс мё зёрдё,
Кёд не 'мбарыс мё рыст, уёддёр.

"Нёртон фёндыр"

Симынц нёртон симдёй алантё, 
скифтё, 

Хъуысы уёлёрвтём сё фёндыры 
цагъд! 

Симд у ёнусон цырагъау нё 
цардён,

Уый у нё намыс, нё фыдёлты кад!
"Симд"

О, фёлё цёуылнё ёмбары ирон уды
тыхсёнтё суанг нёртон фёндыр дёр?
Уымён, ёмё уарзёгой зёрдёйы баиу
сты, нарты алёмёты дуне чи снывёзта,
уыцы адёмы фидёныл, сё мадёлон ёв-
заджы хъысмётыл сагъёстё (ёнё уыцы
адём ёмё ёвзаг та "ёнусон цырагъ
симд" ёмё культурёйы иннё хёзнатё
рохуаты фёлмы аныгъуылдзысты).
Сылгоймагён куыд ёмбёлы, афтё йё
сагъёстё ёвдисы уёзданёй, фёлё ёр-
гомёй. Ёмё уый раст у — цъиувёдис
пайда ницы хъуыддаджы у. Ёвзаджы фи-
дёныл тыхсыс, уёд ыл дзур, фысс, дё
кёстёртём ёй дётт, Гёбуаты Галинё
куыд кёны, афтё…
Ахём уёздан, фёлё ёргомзёрдё у

поэт йё интимон лирикёйы дёр:

Уарзондзинад зёххон адёмён 
зёдты лёвар у.

Уый нё цардён йе 'гъдау, 
йё фарн у!..

Рухс зёрдёты, хёрдгё тын уафгё, 
ёнустём цёры,

Ацы зёххыл, амёндтё уаргё, 
кадимё цёуы.

"Уарзондзинад"

Тёхудиаг, кёй равзёрста дё 
зёрдё,

Кёмён кёныс дё сусёг дзырд 
ёргом…

Кёй рёвдауыс цёстёнгасёй 
ёдзухдёр,

Кёмён вёййы дё зёрдёйы дуар 
гом…

"Тёхудиаг"

"Иугёр адём "зёдты лёварёй" фё-
хайджын сты, уёд ёй стыр хёзнайён да-
рёнт, арёхсгё дзы пайда кёнёнт, ёмё
амондджын уыдзысты", — ацы хъуыды
дёр та зёрдёмёдзёугё куыд нё у. Уё-

дё дё уарзон адёймаджы мидбылхудт
хуры дёр райхъал кёны ёмё уый руа-
джы сбон вёййы, зёгъгё, ахём фёлгон-
цён дёр, мыййаг, "иударон" схонён ис?
Нё, уый у Гёбуоны "даривёлыст" фёл-
гонц.
Уарзондзинад ахём ёмбарынад у,

ёмё йыл поэзийы ёппётвёрсыгёй ни-
куыма ничи аххёссыд. Уый ёмбары нё
поэт, ёмё кёны ёрмёст йё Ирыстоны
чызджытём сидыны хуызы хатдзёг:
Чызджытё, нё Иры буц чызджытё,
Уалдзёг та уё сбуц кёндзён 

Хуыцау.
А зёххыл сымахёй нёй 

рёсугъддёр…
Уарзондзинад, дидинёг ёфтау!..

"Чызджытё"

Уарзондзинады темёйы иннё бёр-
зёнд у мады фёлгонц саразын. Мад нын
радты цард, уый ныл ауды цёргё-цё-
рёнбонты. Ам Гёбуон спайда кодта адё-
мон сфёлдыстадёй ист хабарёй, уыимё
афтё арёхстджынёй, ёмё йе 'мдзёвгё
уайтагъд адёмён уарзон сси. Ёвзонг
лёппу йё мады зёрдё стыдта ёмё йё
йё саузёрдё чызг-уарзонён лёварён
фескъёфы. Ёвирхъауы цау, фёлё мад
уыцы гадзрахаты уавёры дёр йё хъёбу-
лён фидарёй зёгъы, мё зёрдё "Уал-
дзыгон хурау дё тавдзён зымёгон дёр,
/ Тар ёхсёв та дын цырагъау уыдзён",
зёгъгё. Згъоры лёппу, ёмё фёкалд.
Мады зёрдё ныккёрзыдта: "О Хуыцау!
Фест ма, мё зёрдё, мё ахсджиаг! /
Кёд, мыййаг, фёрысттё? Ох, ёллёх,
гъи!" Поэты хъуыдымё гёсгё, ныййарё-
джы бафхёрд хатыргонд никёмён
уыдзён:

А зёххыл мады хёс ничима 
бафыста,

Фёлё уё курын, ёмгёрттё, 
сымах

Базонут аргъ кёнын мады 
фыдёбёттён

Ёмё Хуыцау дёр уыдзёнис 
уё фарс!

"Мады зёрдё"

Иугёр ныхас зарджытыл рацыд, уёд
бафиппайын хъёуы, Гёбуаты Галинё
хорз кёй арёхсы йё хъуыдытё дыгуро-
нау дзурынмё дёр. Уымён, ёмё йё по-
этикон рёнхъытё фылдёр хатт зарджы-
тё свёййынц:

Адёни рёсугъд фарн,
Адёни сугъдёг уарзт — 
Махён нё царди ёгъдау!

Ечи устур лёвар,
Ечи расугъд фарнё
Равардта махён Хуцау!

"Зарён Дигорёбёл"

Махён нё фёндурцагъд 
Хуёнхтёмё игъусуй,
Не 'рдзёф уёларвмё цёуй!..
Ездон — нё фёсевёд!
Кадгин — нё хестёртё!
Хуарз син нё зёрдё дзёгъуй!

"Киндзёхсёвёри зар"

Поэтессё ёвдисы йё адёмёй сёры-
стырдзинады ёнкъарёнтё, сё "царды
ёгъдау" кёддёриддёр фарн ёмё уёз-
дандзинады домёнтён дзуапдёттёг кёй
уыдзён, ууыл йё зёрдё дары. Дигорё
йын у алёмёты бёркадджын бёстё.
Фыццаджыдёр, цы адём дзы цёры, уы-
доны зёрдёйы хорзёхёй, дыккаджы —
Ёрёфы доны зардёй, ёртыккаджы —
райдзаст тырнёнтё тауёг ёрдзёй. Уы-
цы хъуыдытё баиу сты йе 'мдзёвгёты,
ёмё та сё адём айстой, аккаг аргъ сын
скодтой. 
Нё цыбыр афёлгёсты ма сёрмагон-

дёй фёнысангёнинаг сты номарён ём-
дзёвгётё. Автор сё фыссы ёхсёнады
бирё къабёзты минёвёрттыл, фёлё
сёйрагдёр — культурёмё уёзгё ёвё-
рён бахёссёг адёмыл. Ам дёр та уый
тыххёй, ёмё ёнёкёрон аргъ кёны фы-
дёлтёй баззайгё удварны хёзнатён,
ёмё сё хъахъхъёнёг, ноджы хъёздыг-
дёр сё кёнёг та, фыццаджы-фыццаг,
уыдон сты. 
Ирыстоны иузёрдион хъёбул, йё ра-

загъды лёг уыд фыссёг, ахуыргонд ёмё
ахуыргёнёг Джыккайты Шамил. Фыдгё-
нёджы къухёй куы фёмард, уёд Гёбуон
йё поэзийы бацыд хъарёггёнёг сылгой-
маджы фёлгонцы:

Фехёлд нё мёсыг… Ракалд 
бындзарёй

Нартён сё сызгъёрин 
фёткъуы бёлас!..

Зёхх та нынкъуысыд фыдгулы 
азарёй,

Ахуыссыд Ирён йё зонды 
цырагъ!..

"Джыккайты Шамилы мысгёйё"

Нал ис "аланты бындар", "Иры хёххон
цёргёс", рёстдзинадыл ёргом дзурёг,
адёмы сёрхъуызой, мадёлон ёвзаджы
фарн хёссёг, бирё фёлтёртё схъо-
мылгёнёг, "зонды цырагъ". Фёлё "бай-
тыдта бирё "хор" зондёй, хъаруйё",
ёмё, номарёны авторы хъуыдымё гёс-
гё, йё фёдонтё уыдзысты уыйау сё-
рыстырёй барджын ныхас кёнынхъом,
сгуыхдзысты фёллойы, фидар ныхкъуырд
дётдзысты знагён. "Куырыхон лёджы
тыд "хорён" ёнё цардхъом "ёвзар"
дётгё нёй", — ахём хъуыды ёвёрд ис
ёмдзёвгёйы.
Музыкалон аивады не 'мдугонтёй абон

ирддёрёй кёй ном ёрттивы, уыдонёй
иу у фёндырдзёгъдёг ёмё зарёггё-
нёг Дзуццаты Сослан. Йё арёхстдзинад
ын автор ёвдисы ахём ныхёстёй:

Ёрыхъусынц дё фёндырдзагъдмё 
мёргътё,

Цёугёдёттён фётынг вёййы сё 
цыд…

Сё урс нымётын худтё сисынц 
хёхтё…

Куы нал фёхъуысы дымгёйы 
ёхситт!..

"Дзуццаты Сосланён"

“Ёцёг курдиатджын адёймагён рай-
гуырён ёрдз дёр аргъгёнёг у”, — зё-
гъы поэт. Ёмё уый раст у, уымён ёмё
уыцы ёрдз ратты арёх хъарутё рав-
зёрст фёндагыл ёнтыстытём цёуынён,
уый рёсугъддзинад бауадзы зёрдёмё
сыгъдёг ёмё уёлмонц ёнкъарёнтё.
Ёнё уыдонёй та цёрён ёмё хорздзи-
над тауён нёй…
Нё поэтессёйы сфёлдыстад ир-

тасгёйё, ахуыргонд ёмё литературон
критик Хозиты Барис ахём ныхёстё
загъта: "Сыгъдёг ёвзаг, сыгъдёг ёнкъа-
рёнтё, рёсугъд нывтё, — цы ма хъёуы
ёндёр хёрзхъёд уацмыс ныффыссы-
нён? Ёвёццёгён, ёнёкёрон удуёл-
дайё уарзын хъёуы, адёмы, цёмёй дё
зёрдёйы мидёг ацы ёгъатыр азты ахём
тёлмёнтё ссарай, уый тыххёй… Кёрё-
дзиимё тынг фидауынц зёрдёйы хъар-
мёй гуырд ёмё зонды рухсёй арфё-
гонд мыртё… Ёцёг ирон зёлтё тынг ка-
давар систы нё поэзийы мидёг. Ёмё
нын уымё гёсгё Гёбуаты Галинёйы
ёмдзёвгёты комулёфт тынг барёв-
дыдта нё миддунейы цыбёлтё". Дард-
дёр ын зёгъы ахём хуызы хъуыды: "Хуы-
цау дын дё удварны цёхёрмё ёцёг
ирон ныхасы фарн баулёфыд, ёмё йё
ахуыссын ма бауадз". Уыцы фёндиагимё
разы стём. Ныхасы фарн ног ёмё ног
сфёлдыстадон ёнтыстытём кёнёд Гё-
буоны, ёмё ма нын уёд нё зёрдё би-
рё хорз ёмдзёвгётёй барухс кёндзён.

ТЪЕХТЫ Тамерлан, 
Уёрёсейы Фысджыты ёмё
Журналистты цёдисты уёнг

""ММёё ррууххсс ббёёллллиицц —— 
ИИррыыссттооннииммёё ббаасстт……""

Мадёлон ёвзаджы хёзнатён табугёнёг курдиатджын
поэтессё у ГЁБУАТЫ Галинё. Йе 'мдзёвгётё мыхуыры ра-
цыдысты журналтё "Дарьял", "Ирёф" ёмё "Мах дуг"-ы, газет
"Рёстдзинад"-ы, фёлё йын чиныг та ныридёгён фыццаг хатт
рацыд. Цёмён афтё у, зёгъгё, куы бафёрсём, уёд дзуапп уай-
тагъд дёр ссардзыстём: тырны сыл бёстон бакусынмё, адёмы
размё сё аив, фёлгонцджын, зёрдёмёхъаргё фёзилёнтимё ра-
хёссынмё. Ёмё йын ёнтысы — йё райгуырён Ирыстоны, ёр-
дзы, уарзондзинады тыххёй, сывёллёттён фыст хуыздёр ём-
дзёвгётё, номарёнтё уыцы барёнтён дзуапп дёттынц. 

ГЁБУАТЫ Галинё

Нё Иры номдзыд
богёлттён

Хъёбысхёстёй раджы 
Ирыстон уыд кадджын,
Нёрыди ироны ном дард.
Уый раджы уыд, раджы, 
Куы айхъуыст дунейыл:
"Ёппёты тыхджындёр — Бола!"

Болайы фёдонтё
Ирон зёххыл бирё,
Ёнустём цёрёццаг — сё ном.
Сыгъзёрин майдантё
Куы райсынц алантё, 
Сё бакаст нё хёхтау нёртон.

Кавказён йё астёу —
Нё фёрнёйдзаг бёстё,
Ёгъдау ёмё фарны фёрдыг.
Ирыстоны хуртё —
Йё хъайтар хъёбултё —
Йё фидёны фидар мёсыг.

Нёртон туг иронён
Йё дадзинты 'хсиды,
Уёлахиз дёр уымён вёййы.
Нё фыдёлты намыс
Бёрзонддёр куы сисём,
Сё фарн нын ныфсдёттёг вёййы!

Ирыстоны кадён,
Ирыстоны фарнён
Уёлахизмё алкёд тырнём!
Ирыстон, дё номёй
Мах алкёд уёндонёй
Нё тырыса размё хёссём!

Дзуццаты Сосланён
Ёрыхъусынц дё фёндырдзагъдмё мёргътё,
Цёугёдёттён фётынг вёййы сё цыд…
Сё урс нымётын худтё сисынц хёхтё…
Куы нал фёхъуысы дымгёйы ёхситт!..

Дё фёндырён йё алёмёты зёлтё
Нёртон куывдты, чындзёхсёвты зёлёнт!
Дё фёндырдзагъды бавёрыс дё зёрдё — 
Ирыстонён уый фарны лёггад уёд!

Хъёбулы уарзтёй уарзыс ды Ёрыдон,
Ёгъдау дёттыс дё хъёубёстён ёдзух!..
Хёрзамондёй нывёфтыд уёд дё сомбон!..
Куыд никуы уай Хуыцауы хёрзтёй цух!..

Мё уарзон
Ирыстон

Кавказы хёхтён с' адджын цъёх хъёбысы
Ёрёнцади мё уарзон Ирыстон, —
Фынккалгё Терк нё арф кёмттёй кём бырсы,
Табуйаг зёхх, нё сыгъдёг кувёндон!..

Ныййарёг мадау адджын дё, Ирыстон!
Дё фёлмён арм мё авдён уыд мёнён.
Дё фёрнджын зёххыл байрёзтён, Ирыстон!
Мё цард нывондён 'рхёсдзынён дёуён.

Аланты зёхх, уадз, дидинёг ёфтауёд,
Фыдбылызтёй йё бахизёд Хуыцау!
Фёлмён тынтёй йё хурты хур рёвдауёд,
Йё кёсёртём-иу макуы 'рхёссёд фау!

Ирон туг махён не' уёнгты ёхсидёд,
Нё ирон тугёй сомы кёнём мах!
Фыдёлты фарн, фыдёлты 'гъдёуттё алкёд
Нё царды махён — рухсдёттёг цырагъ!

Фыдыбёстё
Уарзын дё, мё Фыдыбёстё,
Уёд нывонд дёуён мё цард!
Сырёзтён дё хъарм хъёбысы,
Базыдтон дзы уарзты ад.

Цард уёрдоны цалхау зилы,
Цардён иу ран лёууён нёй…
Уадз, ёрттивёд хур цъёх арвыл,
Тавёд Иры зёхх фёрнёй!

Хур йё тынтёй зёхх рёвдауёд,
Цъёх быдырты — дзаг ёфсир.
Хохёй быдырмё фёйлаугё
Згъорёнт цъитидёттё цырд.

Уадз, нё зёххыл зарёг хъуыса!
Зарёг цины зарёг уёд!
Зёхкусёг цы хор байтауа,
Уый куывдты хёринаг уёд!

Поэтессё ёвдисы йё адёмёй сёрыстырдзинады
ёнкъарёнтё, сё "царды ёгъдау" кёддёриддёр фарн
ёмё уёздандзинады домёнтён дзуапдёттёг кёй
уыдзён, ууыл йё зёрдё дары. Дигорё йын у алёмё-
ты бёркадджын бёстё. Фыццаджыдёр, цы адём дзы
цёры, уыдоны зёрдёйы хорзёхёй, дыккаджы —
Ёрёфы доны зардёй, ёртыккаджы — райдзаст тыр-
нёнтё тауёг ёрдзёй. Уыцы хъуыдытё баиу сты йе
'мдзёвгёты, ёмё та сё адём айстой, аккаг аргъ сын
скодтой. 

”

“

ХЪОЙБАЙТЫ бинонтё: Галинё, йё цардёмбал Барис, йё лёппутё —
Валери ёмё Роберт, йё чызджытё — Лианё ёмё Эллинё

ФЁРСЫРДЁМ: 3. Ёнуд. 8. Рёсугъд, хёрзконд. 9. Хъомпал. 10. Хёйрёг.  11. Ёрыгон-
дзинад, ёвзонгдзинад. 13. Хъёу Цёгат Ирыстоны. 14. Зёхкусёджы мигёнён. 15. Фёл-
мён. 18. Ихдзёуён. 21. Европёйаг паддзахады сёйраг горёт. 22. Урсаг. 23. Нёртон
нуёзт. 24. Быцёу. 25. Хохы, рагъы фарс. 27. Кусгё бон. 29. Ёнгом, ёмыр, мызыхъхъ. 31.
Дзаумаауындзён. 33. Хъёу Уёлладжыры комы. 35. Курорт Хъырымы. 36. Сёры хай. 38.
Зёкъён, рагон артаг. 39. Фёллад, фёлмёцыд. 40. Хёдзар, къёс. 41. Бинойнаг, ёмкъай.

БЫНЫРДЁМ: 1. Базы цъары мидёггаг. 2. Хъёмп ёмё ёлыгёй конд амайён дур. 3.
Ёдых, лёмёгъ. 4. Таг, уадздзаг. 5. ... фёкёна, мёрдты дзыназа, дёу чи ныййардта!..
(Къоста). 6. Стыр промышленнон горёт Германы. 7. Цёугёдон Венесуэлёйы. 12. Уёрё-
сейы закъонёвёрёг оргён. 13. Хъарм уёлёдарёс. 15 Фыдзёрдё, саузёрдё. 16. Цёл.
17. Бёттён. 18. Сахъ, хъёбатыр. 19. Афёдздзыд сёгъ. 20. Гакк, бёрёг. 25. Мёргъты
атахт хъарм бёстёмё. 26. Фосы низ. 27. Хёдзарон маргъ. 28. Фёлмён згъёрёй конд
агъуындён ёрмёг. 30. Къуымбилёй ёндахгёнёг. 32. Сабыр, ёвёлмон. 33. Донбакёлён
Чукоткёйы. 34. Кёсаг. 37. Сёдё азы.

Дзырдбыд

Дзуаппытё 20 январы мыхуыргонд дзырдбыдён
ФЁРСЫРДЁМ: 2. Чъырттым. 9. Сёмён. 10. Тёбёгъ. 12. Удёвдз. 13. Къала. 14. Суг.

17. Балладё. 19. Фадыг. 20. Сфыст. 22. ...ахём... . 24. Ёмдзуарджын. 26. Нёзы. 30. Су-
рёт. 31. Хёдзардзин. 33. Майдан. 36. Бёхгёрдёг. 37. Мёнтёг. 39. Зындгонд. 40.
Сайёгой. 42. Къуыдыр.  45. Бырц. 47. Арвистон. 48. Демавенд. 51. Уызын. 52. Даккё. 53.
Ныхкъуырд. 54. Дурёфхёлд.
БЫНЫРДЁМ: 1. Мёкъуыл. 3. Риу. 4. Тъёр. 5. Мыдыбындз. 6. Зёгёл. 7. Нёуёдз. 8.

Хъус. 9. Сойывых. 11. Махсымё. 15. Гуырынон. 16. Цывзыдзёхдон. 18. Лалым. 21. Рёуёд.
23. Мёнёу. 25. Азар. 27. Хуыргарк. 28. Минёвар. 29. Галёгон. 32. Дари. 34. Афёдз. 35.
Къуылдым. 36. Быдыр. 38. Цёхдон. 41. Хуыдзых. 43. Цад. 44. Сидзёр. 45. Бёркад. 46.
Рёуёг. 49. Агау. 50. Егар. 51. Уад.

Архайдтой дзы 15-16
ёмё 17-18-аздзыд спорт-
сментё Европёйы алы
бёстётёй. Уёрёсейы ко-
мандёйы уёвёг ирон
чызджытё Хъуылаты
Софья ёмё Таймазты
Елизаветёйён сё ар-
хайд рауад раппёлинаг.
Хъуылаты Софья, (йё

тренер Елойты Алан) 57
кг онг уёзы ерыс кён-

гёйё, фёуёлахиз ёртё
ныхмёлёууёгыл ёмё
ссис турниры уёлахиз-
дзау. Кёронбёттёны йё
тох цыдис сербиаг чызг
Мария Лукичимё, ёмё
ууыл дёр фёуёлахиз 5:0
хыгъдёй. Тёрхонгёнджы-
тё фондзёй дёр Со-
фьяйы банымадтой уёла-
хиздзауыл.
Афтё ёнтыстджын

рауад Таймазты Елизаве-
тёйы архайд дёр. Уый
фёуёлахиз ёртё ныхмё-
лёууёгыл ёмё кёрон-
бёттёны фембёлд румы-
наг чызг-боксер Тугуй
Алаллаимё. Сё ныхмё-
лёуд рауад хъазуатон,
фёлё тёрхонгёнджытё
хуыздёрыл банымадтой
Елизаветёйы 3:2 хыгъ-
дёй, ёмё уый дёр ссис
турниры уёлахиздзау. 
Елизаветёйы тренер у

Хаситы Дмитри.

Нё уацхёссёг

Ирон сылгоймаг бирё цавёрдёр миниуджытёй хицён кёны иннё адёмыхётты-
ты 'хсён сылгоймёгтёй. Кёддёр афтё фехъуыстон, ирон сылгоймёгтёй рёсугъд-
дёр нёй…
Уыцы хъуыды чи загъта, уый, цымё, Хъойбайты Галинёйы хуызён ирон сылгой-

мёгтёй загъта, афтё мём фёкаст. Хёрзконд, хёрзарёзт, рёсугъд, ёдзухёйдёр
уёздан, фёлмён ныхас ёмё зёрдёхёлар адёймаг. Йё удёвёрд рахаста, ёвёц-
цёгён, ёрдзёй, стёй хёдзары ныййарджыты хъомыладёй дёр.
Галинёйён йё ныййарёг мад поэт Цомартаты Дунетханы сфёлдыстадимё зон-

гё сты Ирыстоны дзыллё, ирон газет "Рёстдзинад" ёмё, ирон чиныг чи кёсы, уы-
дон. Нёртон сылгоймаг, Дунетханы фёдон, газет "Рёстдзинад"-ы уацхёссёг сё-
рыстырёй хёссы ныййарджыты фарн дыууё мыггаджы 'хсён, стёй
ёхсёнады дёр. Йёхёдёг уарзёгой мад, цыппар кёстёры
мад, сё хуртёй кёддёриддёр зёрдёрухс уёд!

Ацы бонты хёларуарзон ёмё лёггадгёнаг Гали-
нёйён йё юбилей у, ёмё йын нё газеты кусджытё
кёнынц зёрдиаг арфётё. Бирё азты нын ёнёни-
зёй, уарзонёй, кадджынёй фёкус, амондджынёй
цёр дё бинонтё, дё уарзон хиуёттимё! Дё зёр-
дёйы цы бирё бёллицтё ис, уыдон дын сёххёст
уёнт дёхи фёндиаг! Ёнтыстджын уёд дё поэти-
кон сфёлдыстад, дё бёрнон сёйраг куыст журна-
листикёйы дын бирё бантысёд! 
Ацы бонты дын хуыздёр чи скува Стыр Хуыцау

ёмё Ирыстоны табуйаг зёдтём, уыдонимё нё
арфётё дёр ёрцёуёнт!

Газет "Рёстдзинад"-ы редакцийы кусджытё

Хъойбайты-Гёбуаты Азёмёты чызг 
Галинёйён

Ёз чысыл лёппу
нал дён, 82 азмё
ма мё цалдёр

боны хъёуы, ёнёзонд дёр
нё дён, ёмё мё фёнды,
мё хъуыды адёмы размё
рахёссын. Мёнмё гёсгё,
ёхца чи ёрымысыд, уый
стыр рёдыд ёруагъта. Ёх-
ца адёмён цы зиёнттё
хёссы, уыдёттыл нё дзур-
дзынён, фёлё уын иу ха-
бар радзурдзынён.
Нё хъёуы уёлмёрды,

нё хёдзарёй чи фёхъуыд,
уыдоныл  цы дуртё  ёвёрд
уыд, уыдонёй цалдёр нып-
пырх. Ёз сын ногтё хъуамё
саразын кодтаин, иу иу-
мёйаг стыр 80/50 см, ёртё
та чысылтё — 20/30 см. Ба-
цыдтён мё зонгё цехы хи-
цаумё ёмё  йё фёрсын:

— Хъалхаз, цас дын ба-
фидон дё куыстён, стыр
дур дём мёхёдёг куы ёр-
баласон, уёд?

— Иртаг, ды ирон адё-
мён бирё лёггад кёныс.
Стёй мё мад у  уё хъёук-
каг, ёмё дын сё асламёй
сараздзынён. Стыр дурён
фыссёггаг 3 мины, чысыл
дурён та — 4 мины. 3 мины
— сёхи аргъ, иу та — фыс-
сёггаг. Иууылдёр иумё
авд мины. Стыр дур куы
сцёттё, уёд мын  Хъалхаз
бафидын кодта 11 мины.
Чысыл дуртё дёр куы
сцёттё сты, уёд мём йё
бинойнаг телефонёй дзуры:

— Иртаг, дуртё цёттё
сты, фёлё ма дё 6 мины
бафидын хъёуы.

— Аллё, бахатыр кён,
фёлё мын цёмён афтё

бирё фидын кёнут. Цы
‘ртё дзырды ма дын ныф-
фыссын кодтон уёлдай, уы-
доны тыххёй?

— Иу мин — фыссынён, 5
мины та — чысыл дуртён.
Хъалхаз дын  10 мины
бёсты  5 мины бафидын
кодта. Ёз та ноджы 6 мины
бафыстон ёмё дуртё ра-
ластон. 
Хъалхазмё ёз ёфсёрмы

зёрдё дардтон, кёддёр
мын асламёй балхёнын
кодта дур, ёмё йын мё
зонгё скульпторён лёвар
удёгасёй цыртдзёвён
хъуамё саразын кодтаин.
Ныр та йыл мё зёрдё
фёхудт ёмё мё хъуыды
фёивтон. Мёнён Хъалхаз
17 мины бафидын кодта,
ёндёртё та мё куырдтой
12 мины. Ёз тынг мёсты
кодтон мёхимё, цёмён ма
йын бафыстон фёстагмё 6
мины? Цёмёй мё мё маст
айрох уыдаид, уый тыххёй
ацыдтён нё сёйраг горё-
ты сёйраг паркмё  тезгъо
кёнынмё. Терчы былмё
куыддёр бахёццё дён
ёмё  донмё фёкомкоммё
дён, афтё ауыдтон ахём
хабар:
Дон иу ёвзонг чызджы

раскъёфы, чызг та сиды
ёххуысмё. Ёз ленк кёнын
нё зыдтон, фёлё уёд-
дёр мёхи доны баппёр-
стон. Мё ных цыргъ дурмё
ёрхастон, тугкалгё чызджы
рацахстон, куыддёрты йё
доны былмё раластон ёмё
нё дыууё дёр мёлётёй
аирвёзтыстём, фёлё рын-
чындонмё бахаудыстём.

Хуыссын ныр рынчындоны
уёлгоммё мё хуыссёны
ёмё хъуыды кёнын: дзё-
гъёлы мёсты кодтон Хъал-
хазмё, уый мён куы нё
фёсайдтаид, уёд ёз парк-
мё нё ацыдаин ёмё чыз-
джы мёлётёй нё фервё-
зын кодтаин. Рынчындонёй
куы рацыдтён, уёд мё раз-
мё кёцёйдёр Хъалхаз
фёци ёмё мын афтё:

— Иртаг, стыр хатыр дё
курын, мён, ёцёгёй, фён-
дыд дёуён баххуыс, балёг-
гад кёнын, фёлё мё мё
бинойнаг фёрёдийын код-
та…

— Хъалхаз, ёз дын дё
рёдыд барын, фёлё дын
ёй Стыр Хуыцау  ныбба-
рёд. Марды хъуыддаджы
сайгё чи кёны, уымён йё
хъуыддаг рёстмё нё ацё-
уы. Ацы ныхёстё йыл бап-
пёрстон ёмё цёуынмё
фёдён. Ёз ма фёстёмё
иу каст фёкодтон, Хъалхаз
йё бынаты хъилсагъдёй
баззад, бынтон ныффё-
лурс, йё цёстытё, галы
цёстытау, ныиирд кодта
ёмё уёлёмё кёсы, цы-
дёртё гуыв-гуыв кёны.
Ёвёццёгён ма, мёнау,
бирёты фёсайдта ёмё
Хуыцауёй хатыртё  куырд-
та…
Раст зёгъгёйё, Хъалхаз

мён ницы фёсайдта,
тексты цы рёдыдтытё
ауагътой, уыдон сраст кё-
ныны бёсты, сылгоймаг
ёнёхъён текст ногёй ныф-
фыста дурыл иннё фарс,
ёмё мын уымён бафидын
кодта уёлдай. 

ТЪЕХТЫ Валентин

Авд мины бёсты — ёвддёс мины

25 январы ерысты ар-
хайдтой 57, 61 ёмё 70 кг
онг уёзты богёлттё. Уыцы
уёзтёй дыууёйы (61, 70 кг)
ирон богёлттё хёцыдысты
фондзёй, ёмё уыдонёй
кёронбёттёнмё, 1-аг бы-

нат бацахсыныл фем-
бёлдтытём рацёуын никё-
мён бантыст.

3-ёг бынатыл тохтём ра-
цыд Куыдзойты Артур (70
кг онг уёзы).

Уыцы бон сылгоймёгты
ерысы хорз рахёцыд Тан-
делаты Алинё. Уый, 65 кг
онг уёзы хёцгёйё, фёуё-
лахиз ёртё ныхмёлёууё-
гыл ёмё рацыд кёронбёт-
тёнмё. Уым 1-аг бынат
рамбулыныл фембёлд
Красноярскы номёй хёцёг
чызг-богал Дианё Кудае-
ваимё.
Уёлахиздзаутё сбёрёг

сты знон изёрёй. 26 янва-
ры ерысы бацыдысты 65, 79
ёмё 125 кг онг уёзты бо-
гёлттё. Ацы уёзты
ирыстойнаг богёлттё хё-
цынц дыууадёсёй. 27 янва-
ры гауызмё рацёудзысты
74, 86, 92 ёмё 97 кг онг
уёзты хёцёг богёлттё.
Ёппёт уёзты уёлахиздзау-
тё сбёрёг уыдзысты 28 ян-
вары.

БАСКАТЫ Уырызмёг

Национ наукон библиотекёйы уыд литературон
клуб "СТИХ и Я"-йы радон ёмбырд. Архайдтой
дзы нё республикёйы сфёлдыстадон ёмё зонадон
интеллигенцийы минёвёрттё. 
Ныхас дзы цыд, уырыссаг ёмё ирон литерату-

рёйы жанрты  дины темё ёмё йемё баст ёндёр
фарстатё куыд парахатёй ёвдыст ёрцыдысты,
ууыл. 
Литературон клубы ёмбырды сёрмагондёй ны-

хас цыд УФ-йы Фысджыты цёдисы уёнг, зынд-
гонд поэт Мамыкъаты Хъазыбеджы арёзт чиныг
"Чырыстон удварны  поэзи". Уагъд ёрцыд Ала-
ныстоны саргъуыды 1100 азы бонмё. 

СОЛТАНАТЫ Анвар

ТОХТЫ Хуанё

Ирон ёвзаг — нё ис
(Хозиты Барисён)

Нёртон зёрдё — ыстыр бёрнон бынаты,
Ёнцон куы нёу дзуапп дёттын лёгён.
Фёлё ды дё ирон адёмён стыр ныфс,
Нырма дё размё — бирё хёстё 'вёрд…   

Цы фарн тауыс нё уарзон зёххыл — Ирыл,
Уый бамбарён ирон лёгён дёр ис!                      
Фыссын дыл стих дё лёвар фыссён сисёй,     
Дё фыдёбёттыл бирё кёны дис!                 

Цёры ирон лёг намыс ёмё кадён,
Дёумё дёр, нёртон, уыцы хъару ис.
О, хорз адём, йё фарсмё ма ёрлёууём,
Ёнгом бёрцытау, самайём нё сис!                   

Мах иугёйттё нё ныууыдзыстём никёд,
Куырыхон зонд ирон адёммё ис!
Нё Иры дзыхъхъ, ирон ёвзаг — нё исбон,
Ирон адём, ирон ёвзаг — нё дис!

5. 05. 2022 аз

Кёддёр  Зёрёда
нё сыхы цёр-
джыты  хъёл-

дзёг дардта, гыццыл сёр-
тёггомау уыд, афтё дёр
ма-иу  дзы дзырдтой фёс-
аууонмё, йё сёр, дам,
кёсгон сойывыхёй рог-
дёр у.  Ницы дзы зад
рохуаты, хъуыддаг-иу ёй
кём нё уыд, уым дёр-иу
йё даргъ сынкърёхойён
фындз атъыста. Уымё
гёсгё-иу арёх бахауд
алыхуызон ёнахъинон  ха-
бёртты. Йё бирё худё-
джы цаутёй уын иу
радзурдзынён. 
Хуымётёджы нё фё-

зёгъынц, мард, дам,
ёнёхудгёйё мёрдтём
нё цёуы. Бабуцайён,
сыхы чындзытёй иуён,
ёнёнхъёлёджы йё фыд,
нырма ёрыгон нёлгоймаг,
ёрбамард сыхаг хъёуы.
Уёд чырёг телефон цы у,
уый ничи ма зыдта, алы
хёдзары хётёлын теле-

фон дёр нё уыд, ёмё
сыхёгтёй кёмёдёр ёр-
бадзырдтой, фехъусын,
дам, ын  кёнут сау хабар.
Сылгоймёгтё тёрхёттё
кёныныл схёцыдысты,
ныр, дам, ын ёй цы хуызы
зёгъём. Хъуыддаг бабар
кодтой Зёрёдайён, ацу,
ёмё  дёрддыл фёзил-
дзынё, стёй, дам, ын йё
фыды хабар сабыргай
схъёр кёндзынё. 
Ус бавдёлд ёмё,

ёцёгёйдёр, дёрддыл
ёрзылд — иннё сыхмё
дёр ма ахёццё ныхас-
дзуан, уёд-иу иу хёдзары
фёбадт, уёд — иннёйы,
афтёмёй йёхиуыл ёри-
зёр кодта. Куы фёталынг,
уёд Бабуцаты кёрты къё-
сёрёй бахызт, ёмё ам
ёрыгон сылгоймагыл хёр-
хёмбёлд фёци. Зёрёда
айтё-уыйтё нал фёкодта,
нёдёр ын салам нё рад-
та,  нёдёр — ницы, афтё-
мёй йын  ныццёлхъ

ласта, дё фыд, дам, фё-
зиан. Бабуца уый куы ай-
хъуыста, уёд, мёгуырёг,
уёлгоммё ахауд ёмё
бауадзыг, йё "къёрта"
дёр кёдёмдёр фес-
хъиудта. Зёрёда хъёр-
хъёлёба самадта, адём
ёрбамбырд сты, устытё
Бабуцайыл ёртыгуыр сты,
йё рустё йын хойынц, дон
ыл калынц, ёмё ёрё-
джиау ёрчъицыдта. Йёхи-
мё куы 'рцыд, уёд устытё
"хъёргёнёгмё" алырды-
гёй загъд кёнынц, афтё,
дам, дын нё фёдзёхстам,
ёваст ын ёй ма зёгъ,
дёрддыл фёзилдзынё?!
Зёрёдамё хъыг фё-

кастысты уайдзёфтё,
ёмё сын бустёхуызёй
афтё:

— Уёдё ма Мёскуымё
фёцыдаин?! Абонсарёй
кём не 'рзылдтён, суанг
ма хъёуы бын дёр куы ба-
лёууыдтён! 

ГАПБАТЫ Алетё

Дёрддыл фёзылд…

Мидисджын ныхас —
удварны поэзийыл 

Дзёуджыхъёуы Центрон библиотекёйы 1-ём
филиалы уыд поэт, публицист Хетёгкаты Къостайы
номыл Ирон литературёйы музейы хистёр зонадон
кусёг, ёхсёнадон архайёг ЦХУЫРБАТЫ Сер-
гейы сфёлдыстадон изёр. 

Амыдта йё ацы артдзёсты сёргълёууёг, библио-
текёйы литературон  клуб "Ёхсёрдзён"-ы разамонёг,
РЦИ-Аланийы культурёйы сгуыхт кусёг Мысыкаты Ра-
зитё. Уый лёмбынёг радзырдта Сергейы цард ёмё
зёрдиаг сфёлдыстадон архайды тыххёй. 
Уый фёстё Цхуырбайы-фырт бакаст  йёхи фыст ём-

дзёвгёты фыццаг ёмбырдгондёй йё хуыздёр ём-
дзёвгётё.
Сергей у зёрдёхёлар ёдёймаг, куыд музейы зона-

дон кусёг, афтё нё фысджытё ёмё поэтты сфёл-
дыстадон бынтё  фёлтёрты ‘хсён парахат кёныныл
зёрдиагёй архайы, Дзёуджыхъёу ёмё республикёйы
культурёйы царды зёрдиагёй кёй архайы, уый тыххёй
сфёлдыстадон изёры сё хъуыдытё загътой: РЦИ-Ала-
нийы Фысджыты цёдисы сёрдары хёдивёг, зындгонд
прозаик  Цомартаты Изётбег, газет "Рёстдзинад"-ы
сёйраг редактор Хозиты Барис, нё республикёйы
Национ музейы хайады сёргълёууёг, историк Козаты
Петр, фёллойы ветерантё Гуылёрты Барис ёмё
Сёлбиты Гёйырбег, УФ-йы Фысджыты цёдисы уёнг,
газет "Рёстдзинад"-ы сёрмагонд уацхёссёг Гасанты
Валери.
Литературон иугонд "Ёхсёрдзён"-ы ацы азы фыццаг

ёмбырды кёрон Цхуырбаты Сергеймё радтой
фёрстытё йе сфёлдыстады тыххёй ёмё дзы райстой
бёстон дзуаппытё. 

АНВАРАТЫ Валери

Ирыстонён 
лёггадгёнёг  

— “Рёстдзинад” куы рафыстай,
уёдёй фёстёмё мё ферох кодтай!

Бокс

Нё чызджытё —
уёлахиздзаутё

Сербиаг горёт Сомборы боксёй 13-ём хатт
цыдысты дунеон турнир "Адёмты Кубок" рамбу-
лыныл ерыстё.

Хъёбысхёст

Ерыстё бацыдысты сё тёмёны
Ацы бонты Красноярскы уёгъдибар хъёбысхёстёй

цёуынц дунеон турнир "Иван Ярыгин"-ы ерыстё.

ТАНДЕЛАТЫ Алинё КУЫДЗОЙТЫ Артур

